Jumpin tae conclusions.

A vast number of life’s wrong turnings can be put down to the human tendency
to jump to conclusions.

It wisnae that I missed ma cue,
Or that events obscured ma view;
But I wis kin o stuck on you,

An jumpin tae conclusions.

It’s no the lack o what it takes,

Or that I didnae get the breaks;
It’s juist I made some daft mistakes
Wi jumpin tae conclusions.

But that’s the world that we’re in!
It disnae ayeways smoothly spin;
And I wisnae the only yin

Wis jumpin tae conclusions.

Sae fair enough, we’ll let it lie.

I doot hooever hard we try,

When aye means no, and no means aye,
We’re jumpin tae conclusions.

(Words and tune original.)



